
í dag barst afrit af bréfi dóms- og kirkjumálaráðuneytisins til nefndasviðs Alþingis, 

dags. 3. þ.m., umsögn um frumvarp til laga um breyting á lögum um loftferðir nr. 

60/1998, 252. mál. Var frumvarpið skoðað af þessu tilefni þótt það hafi ekki borist 

ríkissaksóknara til umsagnar.

Sérstaklega var staðnæmst við ákvæði í 5. og 6. gr. frumvarpsins, annars vegar viðbót 

við 3. mgr. 42. gr. laganna og hins vegar nýtt ákvæði sem ætlað er að verði 42. gr. a.

Gert er ráð fyrir sérstökum refsiákvæðum í 3. mgr. 42. gr. og 42. gr. a sem telja verður 

að fari betur í kafla í síðari hluta eða lok laganna m.a. vegna þess að önnur boð- eða 

bannákvæði laganna geyma ekki sérstök refsiákvæði.

Nokkurt ósamræmi sýnist koma fram þegar litið er til efnis 1. og 2. málsliðar 3. mgr. 

42. gr. annars vegar, miðað við breytingu, og efnis 3. málsliðar hins vegar. Jafnframt 

virðist lýsing á háttsemi sem mælt er refsiverð samkvæmt 3. mgr. 42. gr. vera 

endurtekin að nokkru leyti í 42. gr. a, þ.e. óhlýðni við fyrirmæli um reglu í loftfari.

Ég leyfi mér hér með að varpa fram, eftir skjóta umhugsun, hvort ekki komi til greina 

að stytta 3. mgr. 42. gr. og haga efni hennar á þann veg sem hér greinir:

Farþegum er skylt að fara eftir fyrirmœlum flugstjóra eða annarra flugverja um góða 

hegðun og reglu í loftfari.

Jafnframt er lagt til að 42. gr. a verði stytt, þyki hennar þörf á annað borð, og þannig 

að fyrri málsgreinin haldi sér en hin síðari falli brott.

Gildandi refsiákvæði laga nr. 60/1998 geyma ekki sjálfstæðar brotalýsingar heldur 

segir í 141. gr. laganna að brot gegn lögunum eða reglum settum samkvæmt þeim 

varði sektum eða fangelsi allt að fimm árum. Gætir þessa fyrirkomulags því miður í

ríkum mæli í sérrefsilöggjöfinni. Hins vegar má benda á og rifja upp að lög nr. 

34/1964 um lofitferðir hafði að geyma kafla með ítarlegum refsiákvæðum.

sinni, en með hliðsjón af framangreindum breytingartillögum þykir rétt að leggja til 

breytingu á refsiávæðinu í 141 sem virðist geta hljóðað þannig:

Brot gegn lögum þessum, reglugerðum, reglum eða fyrirmœlum settum eða gefnum 

samkvœmt þeim varða sektum eða fangelsi allt að fimm árum. Tilraun og hlutdeild í 

brotum er refsiverð samkvœmt III. kafla almennra hegningarlaga.

Ekki verður gert ráð fyrir að refsiákvæði loftferðalaga verði færð til fyrra horfs að

